
Komunikado pa prensa konhunto di Kdmara di Komérsio i Industria Boneiru
i Ministerio di Asuntunan Ekonémiko i Klima

Adaptashon di tarifa 2022 kontribushon anual
Kamara di Komeérsio i Industria BES

Relashond ku e preokupashonnan i fitbék ku empresarionan individual i representantenan di interes kolektivo a
ekspresa tokante altura di e tarifanan nobo pa e kontribushon anual, i teniendo kuenta ku e echo ku for di e momentu
di stipulashon di altura di e tarifa basiko ya kaba a pasa algun tempu, Ministerio di Asuntunan Ekonémiko i Klima i e
Kamaranan di Komérsio i Industria BES un biaha mas a wak e puntonan di salida i e parameternan ku tabata forma base
di e stipulashon di altura di e tarifa basiko.

E kalkulashonnan a base di kua den luna di mei 2020 a stipula e tarifa basiko di USD 80 ta for tempu di e promé ola
di e pandemia di COVID-19, na momentu ku ainda no tabata evidente kiko e medidanan di sosten lo a bai bira i kiko
nan impakto lo tabata. E tempu ey tur hende tabata asumi un kresementu anual promedio mas abou di e kantidat di
registrashon i un subida di e kantidat di empresa disolvé i bankarota komo konsekuensia di e pandemia di COVID-19
kompara ku e afianan anterior. For di un andlisis profundo ku Kamara di Komérsio Boneira a hasi a resultd ku e
sirkunstansianan a kambia di tal manera kompara ku e situashon den luna di mei 2020, ku un adaptashon di e tarifa
basiko ta hustifika. A base di un balotashon aktual, awor ta redusi e tarifa basiko ku forsa retroaktivo te 1 di yandiari
2022 di USD 80 pa USD 60.

A base di esaki ta adapta e tarifanan pa e kontribushon anual pa 2022 komo lo siguiente:

- Peso di kontribushon Kontribushon anual
Forma huridiko
anual pa 2022
Negoshi Propio (EZ) 1 $ 60
Asosashon, fundashon i fundashon fondo priva 2 $ 120
Kompania kolektivo i sosiedat 2 $ 120
Kompania komanditario 3 $ 180
Koperativa i kompania di garantia mutuo 3 $ 180
N.V. i BV. chikitu ku solamente un (1) funshonario registra
. . 3 $ 180
den Registro Komersial
N.V.iB.V. grandi ku mas ku un (1) funshonario registra den
. . 5 $ 300
Registro Komersial
Kompanianan i personanan huridiko lanta segun derecho di un
. 5 $ 300
otro pais.

Durante afa lo monitorid kon e kambio proponé ta resultd pa tantu e empresarionan komo pa e Kamaranan di
Komeérsio. Den kaso ku tin motibu pa esaki, un biaha mas toma di desishon lo tuma luga tokante altura di e tarifa basiko
pa e ananan despues.

Relashond ku e fitbék ku nos a risibi tokante e diferensia, ku hopi biaha a keda menshona, ku Hulanda Oropeo
kaminda e kontribushon anual pa ta registra den registro komersial a keda anuld entrante 2013, ta konta ku e tempu ei
a hasi e anulashon aki komo kompensashon di medidanan di impuesto, di manera ku e empresario a bai paga mas tantu
impuesto. Debi na esaki e empresario na Hulanda Oropeo konsekuentemente a keda paga pa ta registrd den
registro komersial. E karakter independiente di e Kdmaranan di Komeérsio ta di importansia pa por ehekuta nan
tareanan spesifiko adekuadamente. Pa e motibu aki ta mantené e kontribushon anual den legislashon pa e Kdmaranan
di Komersio na Hulanda Karibense.

Organisashonnan ku ya kaba a paga e kontribushon anual na e KAmaranan di Komérsio of ku durante afia 2022 a hasi un
registrashon nobo, lo risibi restitushon di e suma ku nan a paga di mas. Pa esaki e KAmaranan di Komérsio lo aserka nan
aktivamente. Pa mas tarda den luna di mei lo manda e fakturanan pa e kontribushon anual pa afia 2022.

Kamara di Komeérsio Boneiru ta lamentd ku empresarionan na Boneiru a eksperensiad inkonbeniensia pa motibu di e
kambio di lei ku a keda implementa entrante 1 di yantari 2022 i e tarifanan nobo ku a surgi for di esaki, i ta ofresé su
sinsero diskulpa pa esaki.

Kamara di Komérsio Boneiru a hasi hopi esfuerso pa realisd e adaptashon di tarifa aki i lo sigui hasi esfuerso pa
empresarionan di Boneiru. Naturalmente Kadmara di Komérsio Boneiru ta disponibel pa fitbék di empresarionan.

